
«Հայաստանի Հանրապետության տոների ԵՎ հիշատակի օրերի մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետու​թյան օրենքի նախագԾԻ վերա​բեր​յալ Հա​​​յաս​​​տա​նի Հա​ն​րա​պե​​​տու​թյան կառա​վա​​րու​​թյան առա​ջար​​կու​թյՈՒՆՆԵՐԻ մասին
      --------------------------------------------------------------------------------------------------------------

Հիմք ընդունելով «Ազգային ժողովի կանոնակարգ» սահ​մանա​դրա​կան օրենքի 77-րդ հոդվածի 1-ին մասը՝ Հայաստանի Հանրա​պե​տու​թյան կառա​վա​րությունը   ո ր ո շ ու մ    է.

1. Հավանություն տալ «Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (Պ-361-28.08.2018-ՊԻՄԻ-011/0) վերաբերյալ Հայաս​տա​նի Հան​րա​պե​տու​թյան կա​​ռա​​վա​րու​թյան առաջար​կություններին: 

2. Հայաս​տա​նի Հանրապե​տու​թյան կա​​ռա​​վա​րու​թյան առաջար​կությունները սահ​ման​ված կարգով ներկայացնել Հա​յաս​​​տա​նի Հան​րա​պե​տու​թյան Ազգային ժողովի աշխա​տա​կազմ:
Հայաստանի Հանրապետության
              ՎԱՐՉԱՊԵՏ
                                             

   Ն. ՓԱՇԻՆՅԱՆ
   
   2018 թ. սեպտեմբերի

          Երևան

«Հայաստանի Հանրապետության տոների ԵՎ հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետու​թյան օրենքի նախագծԻ (Պ-361-28.08.2018-ՊԻՄԻ-011/0) վերա​բեր​յալ Հա​​​յաս​​​տա​նի Հա​ն​րա​պե​​​տու​թյան կառա​վա​​րու​​թյան առա​ջար​​կու​թյՈՒՆՆԵՐԸ
Կառավարությունն ընդունելի է համարում «Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծով (Պ-361-28.08.2018-ՊԻՄԻ-011/0)  առաջարկվող Երևանի օրը, որպես տոն օրենքով ամրագրումը, սակայն դրա հետ կապված ներկայացնում է որոշ նկատառումներ.
1. նախագծի 1-ին հոդվածով նախատեսվում է օրենքը լրացնել հետևյալ բովանդակությամբ 14.1-ին հոդվածով. «Հոդված 14.1. Երևանի օր՝ նշվում է հոկտեմբերի երկրորդ շաբաթ օրը:»: Մինչդեռ.
1) «Հայաստանի Հանրապետության տոների և հիշատակի օրերի մասին» օրենքում արդեն իսկ առկա է 14.1-ին հոդված հետևյալ բովանդակությամբ՝ «Հոդված 14.1. Տեղական ինքնակառավարման օր` նշվում է նոյեմբերի 10-ին»: Այս առումով, նկատի ունենալով «Նորմատիվ իրավական ակտերի մասին» օրենքի 14-րդ հոդվածի դրույթները՝ լրացվող հոդվածն անհրաժեշտ է նախատեսել այլ համարով,
2) օրենքի 14-րդ հոդվածի համաձայն հոկտեմբերի երկրորդ շաբաթ օրը նշվում է որպես Թարգմանչաց տոն, որը համընկնում է ներկայացված նախագծով առաջարկվող Երևանի օրը որպես տոն օր նշելու օրվա հետ, ուստի առաջարկում ենք նախագծում «շաբաթ օրը» բառերը փոխարինել «կիրակի օրը» բառերով, 
2. նախագծի 1-ին հոդվածում՝ «2001 թվականի» բառերից առաջ նշված «Հայաստանի Հանրապետության» բառերն առաջարկում ենք հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:  
ԵԶՐԱԿԱՑՈՒԹՅՈՒՆ
 «Հայաստանի Հանրապետության տոների և հիշատակի օրերի մասին» օրենքում լրացում կատարելու մասին» ՀՀ օրենքի նախա​գծի` պետական բյուջեի եկամուտների էական նվազեցման կամ ծախսերի ավելացման վերաբերյալ
           Վերոնշված ՀՀ օրենքի նախագծի ընդունումը ՀՀ պե​տա​կան բյուջեի ծախսերի և եկամուտների վրա կունենա չեզոք ազդե​​ցու​թյուն: 
[image: image1.jpg]

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ 
ՊԱՐՈՆ  ՆԻԿՈԼ ՓԱՇԻՆՅԱՆԻՆ
       Հարգելի պարոն վարչապետ, 

     Ձեզ եմ ուղարկում Հայաստանի Հանրապետության Ազգային ժողովի պատգամավոր Նաիրա Զոհրաբյանի կողմից օրենսդրական նախաձեռնության կարգով ներկայացված «Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին»    Հայաստանի Հանրապետության օրենքի նախագիծը (Պ-361-28.08.2018-ՊԻՄԻ-011/0):
ԱՐԱ ԲԱԲԼՈՅԱՆ
2018թ. օգոստոսի 28

ՆԱԽԱԳԻԾ
Պ-361-28.08.2018-ՊԻՄԻ-011/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Հայաստանի Հանրապետության տոների եւ հիշատակի օրերի մասին» Հայաստանի Հանրապետության  2001 թվականի հունիսի 24-ի ՀՕ-200 օրենքը լրացնել  հետեւյալ բովանդակությամբ 14.1 հոդվածով. 
  
«Հոդված  14.1. Երեւանի՝ օր նշվում է հոկտեմբերի երկրորդ շաբաթ օրը:»: 

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից: 
ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՒ ՀԻՇԱՏԱԿԻ ՕՐԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ 

«Հայաuտանի Հանրապետության տոների եւ հիշատակի oրերի մաuին» օրենքի ընդունման անհրաժեշտությունը պայմանավորված է նրանով, որ երկու հազար ութ հարյուր տարվա պատմություն ունեցող Երեւան քաղաքը, որը հանդիսանում է համայն հայության  մայրաքաղաքը՝ չունի  օրենքով ամրագրված  իր ծննդյան տոնը: 

Հաշվի առնելով վերը նշվածը, ինչպես նաեւ այն հանգամանքը, որ կարեւոր հիշատակի եւ տոն օրերը մեր Հանրապետությունում սահմանվում են օրենքով,  սույն օրենսդրական  նախաձեռնությամբ առաջարկում եմ  Երեւանի օրը, որպես տոն օր, ամրագրել օրենքով եւ Հայաստանի Հանրապետությունում նշել յուրաքանչյուր տարվա Հոկտեմբերի երկրորդ շաբաթ օրը: Սույն օրենքի ընդունման դեպքում  Երեւանի տոնը չի համարվի ոչ աշխատանքային օր: 
  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
Ընդունված է Հայաստանի Հանրապետության

Նախագահի առարկությամբ 2001 թվականի հունիսի 24-ին

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ
 
Հոդված 1. Ամանոր և Ծննդյան տոներ` նշվում են դեկտեմբերի 31-ից հունվարի 2-ը ներառյալ (Ամանոր), հունվարի 3-ին, 4-ին և 5-ին (նախածննդյան տոներ) և հունվարի 6-ին (Սուրբ Ծնունդ և Հայտնություն), ոչ աշխատանքային օրեր:

(1-ին հոդվածը խմբ. 10.12.09 ՀՕ-221-Ն)
 
Հոդված 1.1. Սուրբ Ծննդյան և Հայտնության տոնին հաջորդող` Մեռելոց հիշատակի օր` նշվում է հունվարի 7-ին, ոչ աշխատանքային օր:

(1.1-ին հոդվածը լրաց. 10.12.09 ՀՕ-221-Ն)
 
Հոդված 2. Բանակի օր՝ նշվում է հունվարի 28-ին, ոչ աշխատանքային օր:

(2-րդ հոդվածը լրաց. 20.11.02 ՀՕ-466-Ն)
 
Հոդված 21. Մայրենի լեզվի օր՝ նշվում է փետրվարի 21-ին:

(21-ին հոդվածը լրաց. 11.04.05 ՀՕ-80-Ն)
 
Հոդված 22 . Ադրբեջանական ԽՍՀ-ում կազմակերպված ջարդերի զոհերի հիշատակի և բռնագաղթված հայ բնակչության իրավունքների պաշտպանության օր` նշվում է փետրվարի 28-ին:

(22-րդ հոդվածը լրաց. 25.05.05 ՀՕ-105-Ն)
 
Հոդված 3. Կանանց տոն՝ նշվում է մարտի 8-ին, ոչ աշխատանքային օր: 

 
Հոդված 4. Մայրության և գեղեցկության տոն` նշվում է ապրիլի 7-ին:

(4-րդ հոդվածը խմբ. 07.05.02 ՀՕ-335)
 
Հոդված 5. Հայոց ցեղասպանության զոհերի հիշատակի օր՝ նշվում է ապրիլի 24-ին, ոչ աշխատանքային օր: 

(5-րդ հոդվածը փոփ. 07.04.15 ՀՕ-15-Ն)
 
Հոդված 6. Աշխատանքի օր՝ նշվում է մայիսի 1-ին, ոչ աշխատանքային օր:

 
Հոդված 7. Երկրապահի օր՝ նշվում է մայիսի 8-ին:

 
Հոդված 8. Հաղթանակի և խաղաղության տոն՝ նշվում է մայիսի 9-ին, ոչ աշխատանքային օր:

 
Հոդված 8.1. Ընտանիքի օր` նշվում է մայիսի 15-ին:

(8.1-ին հոդվածը լրաց. 11.05.11 ՀՕ-142-Ն)
 
Հոդված 8.2. Ուսանողների և երիտասարդների օր՝ նշվում է մայիսի 16-ին:

(8.2-րդ հոդվածը լրաց. 21.12.15 ՀՕ-187-Ն)
 
Հոդված 9. Հանրապետության տոն՝ նշվում է մայիսի 28-ին, ոչ աշխատանքային օր:

 
Հոդված 10. Երեխաների իրավունքների պաշտպանության օր՝ նշվում է հունիսի 1-ին:

 
Հոդված 101. Բռնադատվածների հիշատակի օր` նշվում է հունիսի 14-ին:

(101-ին հոդվածը լրաց. 31.05.06 ՀՕ-100-Ն)
 
Հոդված 11. Սահմանադրության օր՝ նշվում է հուլիսի 5-ին, ոչ աշխատանքային օր: Նույն օրը նշվում է նաև որպես պետական խորհրդանիշների օր:

(11-րդ հոդվածը լրաց. 01.03.17 ՀՕ-67-Ն)
 
Հոդված 12. Գիտելիքի և դպրության օր՝ նշվում է սեպտեմբերի 1-ին:

(12-րդ հոդվածը փոփ. 11.04.05 ՀՕ-80-Ն)
 
Հոդված 13. Անկախության տոն՝ նշվում է սեպտեմբերի 21-ին, ոչ աշխատանքային օր:

 
Հոդված 13.1. Ուսուցչի օր` նշվում է հոկտեմբերի 5-ին:

(13.1-ին հոդվածը լրաց. 05.10.10 ՀՕ-134-Ն)
 
Հոդված 14. Թարգմանչաց տոն՝ նշվում է հոկտեմբերի երկրորդ շաբաթ օրը:

 «Հոդված  14.1. Երեւանի՝ օր նշվում է հոկտեմբերի երկրորդ շաբաթ օրը:»: 

Հոդված 14.1. Տեղական ինքնակառավարման օր` նշվում է նոյեմբերի 10-ին:
(14.1-ին հոդվածը լրաց. 14.04.11 ՀՕ-127-Ն)

Հոդված 15. Երկրաշարժի զոհերի հիշատակի օր՝ նշվում է դեկտեմբերի 7-ին:

 
Հոդված 15.1. Ցեղասպանությունների դատապարտման և կանխարգելման օր՝ նշվում է դեկտեմբերի 9-ին:

(15.1-ին հոդվածը լրաց. 07.04.15 ՀՕ-15-Ն)
 
Հոդված 16. Սուրբ Վարդանանց տոն՝ բարի գործի և ազգային տուրքի օր՝ նշվում է Սուրբ Զատիկից 8 շաբաթ առաջ՝ հինգշաբթի օրը:

 
Հոդված 17. Սուրբ Էջմիածնի տոն` նշվում է Սուրբ Զատիկից 64 օր հետո` կիրակի օրը:

(17-րդ հոդվածը լրաց. 26.09.01 ՀՕ-228)
 
Հոդված 18. Հայաստանի Հանրապետությունում կարող են նշվել նաև ավանդական և եկեղեցական տոներ, միջազգային օրեր, իսկ կառավարության որոշմամբ՝ մասնագիտական և այլ տոներ ու հիշատակի օրեր:

(18-րդ հոդվածը փոփ. 26.09.01 ՀՕ-228, լրաց. 10.06.09 ՀՕ-148-Ն)
 
Հոդված 19. Հայաստանի Հանրապետության տոների և հիշատակի օրերի հետ կապված՝ կառավարությունը կարող է աշխատանքային օրերը տեղափոխել:

(19-րդ հոդվածը փոփ. 26.09.01 ՀՕ-228)
 
Հոդված 20. Ազգային փոքրամասնություններին պատկանող՝ Հայաստանի Հանրապետության քաղաքացիները կարող են նշել իրենց ազգային տոները և հիշատակի օրերը, եթե դրանք չեն հակասում Հայաստանի Հանրապետության օրենսդրությանը:

(20-րդ հոդվածը փոփ. 26.09.01 ՀՕ-228)
 
Հոդված 21. Սույն օրենքն ուժի մեջ մտնելու պահից ուժը կորցրած ճանաչել 1996 թվականի մարտի 16-ի՝ «Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքը՝ հետագա փոփոխություններով և լրացումներով հանդերձ:

(21-րդ հոդվածը փոփ. 26.09.01 ՀՕ-228)
 
Հոդված 22. Սույն օրենքն ուժի մեջ է մտնում պաշտոնական հրապարակման պահից:

(22-րդ հոդվածը փոփ. 26.09.01 ՀՕ-228)
	
Հայաստանի Հանրապետության
Նախագահ
	Ռ. Քոչարյան

